ՀԻՄՆԱՎՈՐՈՒՄ
«Անշարժ գույք հետ վերցնելու մասին» Հայաստանի Հանրապետության կառավարության որոշման ընդունման անհրաժեշտության մասին

Տեղեկացնում ենք, որ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված տարածքների ուսումնասիրության արդյունքում պարզվել է, որ ՀՀ կրթության, գիտության, մշակույթի և սպորտի նախարարության ենթակայության «Երևանի N 2 տարածքային մանկավարժահոգեբանական աջակցության կենտրոն» պետական ոչ առևտրային  կազմակերպությանն անհատույց օգտագործման իրավունքով ամրացված քաղաք Երևան, Ավան Հ. Աճառյան փողոց 1-ին փակուղի 40 հասցեում գտնվող տարածքները լիարժեք չեն օգտագործվում Կազմակերպության կողմից:
[bookmark: _GoBack]Ելնելով վերոգրյալից և առաջնորդվելով «Պետական գույքի կառավարման մասին» Հայաստանի Հանրապետության օրենքի 6-րդ հոդվածի 1-ին մասի ու «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասի պահանջներով, պետական սեփականություն հանդիսացող տարածքների արդյունավետ կառավարման նպատակով, ՀՀ ՏԿԵՆ պետական գույքի կառավարման կոմիտեի կողմից մշակվել է «Անշարժ գույք հետ վերցնելու մասին» ՀՀ կառավարության որոշման նախագիծը, որով առաջարկվում է քաղաք Երևան, Ավան Հ. Աճառյան փողոց 1-ին փակուղի 40 հասցեում գտնվող անշարժ գույքից առանձնացված և որպես առանձին գույքային միավոր գրանցված քաղաք Երևան, Ավան Հ. Աճառյան փողոց 1-ին փակուղի 17/1 շինություն հասցեում գտնվող 1756,99 քառ.մետր մակերեսով դպրոցի շենքը, 13,8 քառ.մետր (34,5 խ.մ.) մակերեսով պարիսպը և դրանց զբաղեցրած, օգտագործման ու սպասարկման համար անհրաժեշտ 0.32005 հա հողամասը (սեփականության իրավունքի պետական գրանցման վկայական՝ N 11042024-01-0357) հետ վերցնել ՀՀ կրթության, գիտության, մշակույթի և սպորտի նախարարության ենթակայության «Երևանի N 2 տարածքային մանկավարժահոգեբանական աջակցության կենտրոն» պետական ոչ առևտրային  կազմակերպությունից՝ Կազմակերպությանն անհատույց օգտագործման թողնելով քաղաք Երևան, Ավան Հ. Աճառյան փողոց 1-ին փակուղի 40 հասցեում գտնվող 2518,54 քառ.մետր մակերեսով դպրոցի շենքը, 19,8 քառ.մետր մակերեսով պահակատունը, 25,9 քառ.մետր մակերեսով կաթսայատունը, 31,15 քառ.մետր (77,88 խ.մ.) մակերեսով պարիսպը և դրանց զբաղեցրած, օգտագործման ու սպասարկման համար ամհրաժեշտ 0,57815 հա հողամասը (սեփականության իրավունքի պետական գրանցման վկայական՝ N 11042024-01-0358):
«Անշարժ գոււյք հետ վերցնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից: 



